A Asociacion Veciñal do Saviñao díante das medidas de reducción e recorte por parte da Xunta de Galicia das cuantias que enviaba ós concellos para aliviar a asistencia domiciliaria dos dependentes e incapaciatdos, afírmase na idea de que haberá que renegar das catro dedicacións exclusivas impostas este ano na corporación do Saviñao e adoptar medidas realistas.

A asociación xa leva tempo denunciando os continuos recortes en gasto publico e social  que se estaban aplicando no Saviñao. Si primeiro foi a supresión dun medico en plena época estival, logo coa supresión dos servizos de apoio para os incendios forestais en plena seca de setembro, despois de non invertir un euro na vixianza preventiva que nestes ultimos anos viña facendo o exercito, nin na limpeza do sotobosque e fincas próximas ás poboacións; e agora co recorte na imprescindible asistencia a domicilio dos incapacitados (que neste concello chegan ós 200), achegámonos a un punto de alarma e perigo de abandono do medio rural e das persoas mais necesitadas de servizos, polo que agora faise evidente a politica reductora e rácana da Xunta nas actuacions das diversas consellerias e necesaria a toma de medidas de axuste municipal.

Por elo a asociación solicita do concello se adecuen os presupostos á realidade economica actual, como xa lle fora suxerido cun Plan de Austeridade Municipal proposto antes das eleccions de maio. Ditas medidas deben supoñer a rectificación das catro plazas de dedicacións exclusivas á cargo do presuposto municipal, autentica sangría do gasto público, deixando tan só unha que é suficiente para un concello do noso tamaño, co que se contaría cun importante remanente económico para atender as necesidades sociais máis urxentes do municipio; ademais de aplicar unhas medidas de aforro no gasto municipal como a disminución nos puntos de alumeado público do concello, o control dos gastos en telefonía  a cargo do concello, o control no sevizo da traida da auga e uso non regulado da mesma, os gastos en festas gastronomicas superfluas e en obras innecesarias. Asemesmo reivindicamos unha maior atención a poboacion maior, para o que deberíanse conseguir prazas concertadas na residencia de maiores da praza, a única de dominio público  dispoñible ata agora e entregada ó beneficio privado sen que se poda beneficiar nin un só veciño do concello. 

Son tempos de eliminar o superfluo e concentrarse na atención das necesidades máis elementais dos veciños, que ó final son quenes dan razón de ser ós concellos.

